
Azərbaycan Respublikası Dövlət Turizm Agentliyinin
“Qoruqları İdarəetmə Mərkəzi” Publik Hüquqi Şəxsi
№ 3-46-2/2-142/2024

4 mart 2024-cü il tarixli 

Basqal Dövlət Tarix-Mədəniyyət Qoruğu
Bərabər Məşğulluq İmkanı Siyasəti

1. Məqsəd
Bu siyasətin məqsədi işə qəbulda, yüksəlişdə, əmək şəraitində və peşəkar inkişafda bərabər imkanların təmin edilməsidir. Qoruq bütün əməkdaşlarına və namizədlərinə ədalətli və ayrı-seçkiliksiz münasibət göstərməyə sadiqdir.

2. Əhatə dairəsi
Bu siyasət Qoruğun bütün əməkdaşlarına və işə qəbul prosesində iştirak edən bütün şəxslərə aiddir.

3. Prinsiplər
Heç bir şəxs irqi, etnik mənşəyi, cinsi, yaşı, fiziki məhdudiyyəti, dini inancı, sosial statusu və ya digər şəxsi xüsusiyyətlərinə görə ayrı-seçkiliyə məruz qalmamalıdır. İşə qəbul və vəzifəyə təyinat yalnız namizədin bacarıqları, təcrübəsi və vəzifəyə uyğunluğu əsasında aparılır. Xüsusi ehtiyacları olan şəxslərin iş mühitinə inteqrasiyası üçün zəruri şərait yaradılır. 

4. Tətbiq
İnsan resursları üzrə məsul şəxs bu siyasətin tətbiqini təmin edir. Namizədlər və əməkdaşlar hər hansı bərabərsizlik və ya ayrı-seçkilik halları barədə etibarlı şəkildə məlumat verə bilərlər.

5. Məlumatlandırma və monitorinq 
Əməkdaşlara bu siyasət barədə mütəmadi məlumat verilir. Siyasətin effektivliyi mütəmadi olaraq qiymətləndirilir və ehtiyac olduqda yenilənir.

6. Qüvvəyə minmə tarixi 
Bu siyasət 04.03.2024 tarixindən etibarən qüvvəyə minir və daim qüvvədə qalır. 

7. Hüquqi istinadlar
Azərbaycan Respublikası Konstitusiyasının 35.4-cü maddəsi:
Əmək müqavilələri sərbəst bağlanır. Heç kəs əmək müqaviləsi bağlamağa məcbur edilə bilməz.
Azərbaycan Respublikası Konstitusiyasının 35.6-cı maddəsi:
Hər kəsin təhlükəsiz və sağlam şəraitdə işləmək, heç bir ayrı-seçkilik qoyulmadan öz işinə görə dövlətin müəyyənləşdirdiyi minimum əmək haqqı miqdarından az olmayan haqq almaq hüququ vardır.
Azərbaycan Respublikası Əmək Məcəlləsinin 16.1-ci maddəsi:
Əmək münasibətlərində vətəndaşlığına, cinsinə, irqinə, dininə, milliyətinə, dilinə, yaşayış yerinə, əmlak vəziyyətinə, ictimai-sosial mənşəyinə, yaşına, ailə vəziyyətinə, əqidəsinə, siyasi baxışlarına, həmkarlar ittifaqlarına və ya başqa ictimai birliklərə mənsubiyyətinə, qulluq mövqeyinə, həmçinin işçinin işgüzar keyfiyyətləri, peşəkarlıq səriştəsi, əməyinin nəticələri ilə bağlı olmayan digər amillərə görə işçilər arasında hər hansı ayrı-seçkiliyə yol verilməsi, həmin amillər zəminində bilavasitə və ya dolayısı ilə imtiyazların və güzəştlərin müəyyən edilməsi, habelə hüquqlarının məhdudlaşdırılması qəti qadağandır.
Azərbaycan Respublikası Əmək Məcəlləsinin 16.2-ci maddəsi:
Qadınlara, əlilliyi olan şəxslərə, yaşı 18-dən az olan və sosial müdafiəyə ehtiyacı olan digər şəxslərə, habelə Azərbaycan Respublikasının işğaldan azad edilmiş ərazilərində işləyən mütəxəssislərə əmək münasibətlərində güzəştlərin, imtiyazların və əlavə təminatların müəyyən edilməsi ayrı-seçkilik hesab edilmir. 
Azərbaycan Respublikasının Əmək Məcəlləsinin 46.1-ci maddəsi:
Əmək müqaviləsi Azərbaycan Respublikası Əmək Məcəlləsi ilə nəzərdə tutulmuş əmək şəraitinin şərtləri, habelə tərəflərin razılaşdıqları əlavə şərtləri, işçinin əmək funksiyası və tərəflərin öhdəlikləri göstərilməklə fərdi qaydada bağlanılır.

